
ABSTRAK 
 
 

Penyelidikan ini merupakan kajian mengenai apresiasi dan pencirian terhadap 
penampilan imej pakaian tradisional di dalam karya catan. Pemilihan karya catan 
adalah dari koleksi tetap Pusat Konservasi Balai Seni Lukis Sabah dari kumpulan 
koleksi Karya Pilihan Tahunan dari tahun 1985 hingga tahun 2010. Bilangan karya 
sebagai bahan kajian berjumlah 35 buah dari hasil 33 pelukis tempatan. Penyelidik 
menganalisis imej pakaian tradisi di dalam sesuatu karya dari segi pengenalan 
identiti pakaian, pencirian pakaian, konsep pakaian dalam catan dan inspirasi 
pelukis terhadap pakaian sebagai budaya benda dalam pengkaryaan. Pakaian 
merupakan suatu benda yang sangat penting sebagai tanda peradaban dan 
menangani konflik indentiti sesebuah masyarakat atau etnik. Kajian mengenal pasti 
identiti, mencirikan pakaian tradisional dan ornamen dalam karya seni catan koleksi 
Balai Seni Lukis Sabah. Selain itu kajian ini dapat menganalisis bentuk, isi, makna 
dan klasifikasi karya berdasarkan kriteria penampilan imej pakaian tradisional 
dalam penilaian diskripsi setiap karya catan. Kajian ini menggunakan pendekatan 
kualitatif iaitu melalui penglibatan penyelidik secara terus di lapangan melalui rekod 
maklumat dan temu bual bersama pelukis dan pereka pakaian tradisional Sabah. 
Kajian ini memberikan keterangan apresiasi melalui pendekatan teori Feldman 
E.B,(1987:471) dan Erwin Panofsky (1892-1968) yang menggariskan satu kaedah 
yang mengelaskan pemerhatian imej kepada tahap deskripsi, analisis formal, 
interpretasi dan tahap penilaian. Kriteria dianalisis dari segi penampilan gaya 
lakaran imej pakaian, ketepatan warna pakaian, kesesuaian imej dalam karya, 
penampilan pakaian sebagai simbol dan kelengkapan pakaian tradisional. Hasil 
kajian daripada 35 buah karya catan, terdapat 23 buah karya diklasifikasikan Tahap 
Cemerlang. Terdapat 8 buah karya ditahap baik dan 4 buah karya ditahap 
memuaskan. Tiada sebarang karya diklasifikasikan sebagai tahap sederhana.  

Kata kunci : Pencirian Pakaian tradisional, makna, Apresiasi seni. 

ABSTRACT 

 

IMAGES ON SABAHAN ETHNIC GROUPS ATTIRE IN PAINTING: 
APPRECIATING ARTS AND ITS CHARACTERISATION 

 

 

This is a research on appreciation and characterisation towards the presentation of 
traditional attire images in painting. The selected paintings come from a permanent 
collection found in Pusat Konservasi Seni Lukis Sabah, which comprise annually  
selected artworks from the year 1985 till 2010. The total number of artworks 
chosen for this study is 35, from 33 local artists. The researcher analysed images in 
traditional attire in painting from the aspects of introduction to its identity, the 
details, the concept used in the painting and the inspiration of the artist towards 
attire as a form of culture in artwork. Attire is a very important element as it 
symbolises civilisation as well as a way to overcome conflicts of identity in a society 
or ethnic group. This research therefore aimed to identify and characterise identity 
in traditional attire and ornaments found in artwork in the collection of paintings in 
Balai Seni Lukis Sabah . It also aimed to analyse shape, content, meaning and 
artwork classification using image presentation criteria of traditional attire when 
evaluating the description of each painting. A descriptive approach was used in this 
reseach, whereby the researcher engaged herself directly in the field via 
information records and interviews with the artists and the designers of the 
Sabahan traditional attire. Appreciation is explained using the theoretical approach 
of Fieldman E. B. (1987:471) and Erwin Panofsky (1892-1968) which highlights 
how to classify images observed based on description level, formal analysis, 
interpretation and evaluation level. The criteria analysed included the presentation 
of image painting done on the attire, the suitability of the image in the artwork, the 
symbolic presentation of the attire and how complete the traditional attire is. The 
research findings revealed that 23 of the 35 paintings are classified as excellent, 8 
paintings are good and 4 are average based on the criteria selected. 

BAB 1 

 

PENGENALAN 

 

 

1.1  Latar Belakang Kajian 

Sabah merupakan sebuah negeri di Malaysia yang terkenal dengan masyarakat 

yang berbilang etnik. Berasaskan kefahaman antropologi, penduduk asal di Sabah 

dapat diklasifikasikan kepada empat rumpun etnik berdasarkan pertalian bahasa, 

iaitu Dusunik, Murutik, Paitanik dan Tidong (Julie K, John Wayne, 1997 :17). 

Bahasa keluarga Dusunik seperti papar, Dumpas, Kadazan/Tambanua, Lotud, 

Bisaya, Tatana, Kadazan Utara, Rungus dan Kadazan Dusun. Bahasa keluarga 

Murut seperti Kolod, Gana, Apin-Apin, Kalabakan Murut, Sembakung Murut, 

Serudung Murut, Tagal, Takapan, Paluan, Timugon, Beaufort Murut, Dusun-Murut, 

Sook Murut, Baukan dan Nabay. Bahasa keluaran Paitanik seperti Lingkabau, 

Tambanua, Kinabatangan Atas, Lobu dan Abai Sungai. Pada masa kini kumpulan 

peribumi utama terdiri daripada orang Kadazan Dusun, Bajau, Melayu dan Murut 

(Kntayya & Paul, 2012). Manakala dalam senarai yang disediakan oleh Jabatan 

Muzium Sabah pada tahun 2007 telah mempamerkan 72 kumpulan etnik peribumi 

kecil. Antaranya ialah orang Ida’an, Kwijau, Tatana, Lotud, Rungus, Sukang, 

Tangara, Kimaragang, Garo, Tobilung, Kedayan, Dumpas, Minokok, Rumanau, 

Mangkaak, Bundu, Makiang, Malapi, Sinapura, Sinabu, Kolobuan, Pingas, Tidong, 

Sonsogon, Gonsomon, Tuhawan, Tutung, Liwan, Tolinting, Bonggi, Gana-Dusun, 

Tagaas, Paitan, Lingkabu, Ngabal, Tombonuo, Lobo, Tindal, Bisaya, Ubian, 

Binadan, Suluk, Brunei, Lundayeh dan Orang Sungai1 . Setiap Kumpulan etnik ini 

mempunyai warisan seni, adat resam, kebudayaan, amalan kepercayaan, agama, 

sistem politik dan penempatan yang berbeza. Perbezaan yang ketara dari segi 

bahasa, corak dan pegangan hidup termasuklah pakaian tradisi mereka. 

 

                                                 
1   Sumber dari pembentangan kertaskerja oleh Mat Zin Mat Kib. 2005 Kumpulan Etnik DiSabah:   
    Sejarah dan Perkembangan. Seminar Warisan Seni Etnik Sabah 2002 

 



2 

Alam semulajadi merupakan sebahagian dalam kehidupan mereka sehingga 

mereka menjadi kreatif dan mampu menghasilkan ciptaan produk kraf untuk 

kegunaan harian. Daya pengamatan kepada alam telah mencetuskan pelbagai idea 

bagi menghasilkan motif, warna, anyaman, gubahan dan pengunaan bahan 

mentah. Penghasilan kepelbagaian seni kraf dianggap penting dalam 

mempengaruhi budaya dan adat resam setiap etnik seperti upacara adat ritual, 

kelahiran, perkahwinan dan kematian. Pakaian merupakan hasil kerja kraftangan 

yang mempunyai peranan dalam kehidupan mereka selain menjadi satu indentiti 

yang mewakili setiap etnik. Menurut Siti Zainon (2006), Pakaian adalah sebahagian 

hasil kraftangan, iaitu kerja pertukangan yang melibatkan persoalan teknik dan 

kepakaran seni. Sama ada ia dihasilkan menerusi teknologi tradisi ataupun 

teknologi moden, pakaian tetap wujud dengan keperluan fungsinya disamping 

memperlihat nilai estetik. Nilai estetik di lihat dari segi rekaan pakaian, motif dan 

warna. Warna hitam sebagai pilihan warna pakaian tradisi merupakan kepercayaan 

bahawa warna hitam adalah lambang kekuasaan yang dapat melindungi si pemakai 

daripada gangguan makhluk halus dan jahat. Pakaian adalah salah satu contoh 

karya buatan manusia yang sangat berguna bagi kehidupan. Sejak ratusan tahun 

yang lalu hingga kini, pakaian masih menjadi sebuah benda yang penting bagi 

peradaban manusia. Sebelum ini manusia menggunakan selembar dedaun, kulit 

kayu dan kulit binatang bagi menutup bahagian tubuhnya dari merasakan dirinya 

malu dengan keadaan sekeliling.  

 

Setiap etnik di negeri Sabah mempunyai pakaian tradisional sendiri yang 

dapat menentukan indentiti sesebuah masyarakat. Pengenalan indentiti melalui 

pemakaian tradisional disetiap etnik telah menanam nilai apresiasi dikalangan 

masyarakat setempat. Mereka telah menghargai nilai estetik pakaian (busana 

tradisional) dari sudut perspektif pemakaian, pemuliharaan, penjagaan dan proses 

penghasilan. Terdapat pelbagai cara telah dilakukan oleh pihak tertentu untuk 

mengenengahkan pakaian tradisional etnik Sabah dan melestraikan seni warisan ini 

supaya tidak hilang ditelan arus kemodenan ini. Contoh melalui pameran seni 

busana tradisional yang dilakukan oleh pihak Muzium negeri Sabah, memperagakan 

pakaian tradisional di hari perayaan seperti Tadau Keaamatan dan mendaki puncak 

kinabalu dengan meragakan pakaian tradisional yang dijayakan oleh pihak 


